
Анна Павловна Неркаги 

Мăшйа ут нємəп путəр шɵп 

 

Нєӈийэн Тўт имэн пєԓа кўрəԓ пɵрмəс па иԓ хăщ рохњємəс. Тɵп ин нємəԓт 

ăн лупман йира мăнты – щит ԓўвэԓ ăн хɵԓты, ăнт эвəԓты. Сєм павтəс ратəԓ 

пєԓа. Най аӈкэн вєр пăта нух ăԓты щит шай кавəрты тўт хɵн пунты… 

Сорəм нўвəт имухты тўтəн аԓємəсыйəт. Айəԓта, ăнт тєрмаԓəман имийэн 

ващ ɵӈхи йўхəн тўтəԓ пунсаԓэ. Кăрəщ тўт и сыйəн мăрємəс. Щив пăсəмтəм 

йошӈəԓ шанш ɵхтыйа пунсəԓэ. Ин имэн щи тăхийа омсəс хуљща вɵԓəпсэԓ 

оԓӈитсəԓэ, хута, пурайəԓ йухəттыйəн, нɵптəԓ щив сухəнəԓ.  

– Йасəӈ тăйԓəм, – айəԓта лупəс. Тɵп така лупəс, вɵйман, ԓўв нɵмəсты 

щирəԓ па ăнтɵ. 

– Йухи хăщəм пўш ма нăӈты вўщəтсєм. Ма йошӈəԓəм нăӈэн хойиԓəм тăм, 

мăнтты па сємəн павтыԓэ… 

Ухəԓ нух ăнт аԓəмман, тɵп вєншəԓ тўт нувийəн па хошəмəн йухəтса, 

нумсəԓ ԓăрпийəс, имийэн йасӈəԓ йэԓԓы тɵсԓэ: 

– Сєм йиӈкєм нăӈ вєншэна па ăн посыйəԓ. Па нєӈийэ йошəн нăӈ ԓавəԓты 

питԓайəн. Ма щи пăта тăта… щи пăта тɵп хɵн, – тєрмат па вўрəн њɵхмəс па па 

щирəн омсəс. Ԓўв шанш ух пăтыйа омсəс, ухəԓ па иԓԓышəк єсəԓсəԓэ. Ԓўв Най 

аӈкийа муйəн тɵԓы. 

– Ма нăӈэн ух пунԓəм. 

 

(Перевод на казымский диалект Федоркив Л.А.) 


